
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈԿՏԵՄԲԵՐԻ 13-Ի N 1522-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. Իրավական ակտի անհրաժեշտությունը

	Իրավական ակտի ընդունման անհրաժեշտությունը առաջացել է, հաշվի առնելով այն, որ պետական նյութական պահուստի կազմում պարենային ապրանքների ինտերվենցիոն ֆոնդ ստեղծելու համար, ըստ վերլուծության, կպահանջվի շուրջ 30,025 մլն.դրամ:  Սակայն  ինչպես Հայաստանի Հանրապետության 2014 թվականի պետական բյուջեով, այնպես էլ արդեն իսկ Հայաստանի Հանրապետության  վարչապետի մոտ քննարկված Հայաստանի Հանրապետության 2015-2017 թթ. միջնաժամկետ ծախսային ծրագրի նախագծով այդ նպատակի համար միջոցներ նախատեսված չեն: Ուստի նպատակահարմար է հարցին անդրադառնալ Հայաստանի Հանրապետության 2016-2018 թվականների միջնաժամկետ ծախսային ծրագրի շրջանակներում ինտերվենցիոն ֆոնդի ստեղծման համար անհրաժեշտ միջոցները հատկացնելուց հետո:


	2. Ընթացիկ իրավիճակը և խնդիրները

	Հայաստանի Հանրապետության Նախագահի 2011 թվականի մայիսի 18-ի ՆԿ-91-Ն կարգադրությամբ հաստատված <<Հայաստանի Հանրապետության պարենային անվտանգության ապահովման հայեցակարգ>>-ի 45-րդ մասի 7)-րդ կետով  կարևորվում է սննդամթերքի պետական պահուստների ստեղծումը, որոնցով նույն կետի դ) ենթակետի համաձայն, պետք է ապահովվի պարենային ճգնաժամի դեպքում շուկայի կարգավորումը` ինտերվենցիոն միջամտությամբ: 
Վերը նշված խնդրի լուծման համար անհրաժեշտ է պետական նյութական պահուստի կազմում ստեղծել ինտերվենցիոն ֆոնդ, որի գործունեությունը ապահովելու համար անհրաժեշտ է սահմանել Հայաստանի Հանրապետության տարածքում ապրանքային ինտերվենցիաների իրականացման կարգը` համաձայն Հայաստանի Հանրապետության կառավարության 2011 թվականի հոկտեմբերի 13-ի <<Հայաստանի Հանրապետության պարենային անվտանգության ապահովման հայեցակարգից բխող միջոցառումների ծրագիրը հաստատելու մասին>> N 1522-Ն որոշման 15-րդ կետի: Սակայն ինտերվենցիոն ֆոնդի ստեղծման համար անհրաժեշտ են զգալի ֆինանսական միջոցներ` շուրջ 30,025 մլն.դրամ, որոնց բացակայության  պատճառով կարգի ըւնդունումը ներկայումս նպատակահարմար չէ: 

	3. Տվյալ բնագավառում իրականացվող քաղաքականությունը

	Հայաստանի Հանրապետության շահագրգիռ պետական կառավարման մարմինների հետ  քննարկումների  արդյունքում, ելնելով ծրագրի իրականացման համար պահանջվող զգալի ֆինանսական միջոցների անհրաժեշտությունից, նշված  կարգի ընդունումը գտնվել է առայժմ ոչ նպատակահարմար:


	4. Կարգավորման նպատակը և բնույթը

	Հայաստանի Հանրապետության կառավարության որոշման նպատակն է Հայաստանի Հանրապետության տարածքում ապրանքային ինտերվենցիաների իրականացման ֆինանսական հիմքերի ժամկետների հստակ և իրատեսական սահմանումը: 



	5. Նախագծի մշակման գործընթացում ներգրավված ինստիտուտները և անձինք 

	         Չկան:

	6. Ակնկալվող արդյունքը

	Ակնկալվում է, որ պարենային անվտանգության նպատակով ապրանքային ինտերվենցիաների իրականացումը անհրաժեշտ հիմքեր և նախադրյալներ կստեղծի երկրի անվտանգության ապահովման, արհեստական գնաճի զսպման և գների կայունացման, Հայաստանի ապրանքային շուկայի կարգավորման համար: 




	ՏԵՂԵԿԱՆՔ
Նախագծի ընդունմամբ պետական կամ տեղական ինքնակառավարման մարմինների բյուջեներում ծախսերի կամ եկամուտների ավելացման կամ նվազեցման մասին 

	Նախագծի ընդունման կապակցությամբ 2014 թվականի պետական կամ տեղական ինքնակառավարման մարմինների բյուջեներում եկամուտների և ծախսերի ավելացում կամ նվազեցում չի նախատեսվում:


	ՏԵՂԵԿԱՆՔ
Նախագծի ընդունմամբ այլ նորմատիվ իրավական ակտերի ընդունման կամ գործող իրավական ակտերում փոփոխություններ և լրացում ներ կատարելու անհրաժեշտության մասին

	Նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ: 


	ՏԵՂԵԿԱՆՔ

Նախագծի ընդունմանը այլ կազմակերպությունների և հասարակության մասնակցության մասին

	Նախագծի ընդունմանը այլ կազմակերպությունների և հասարակության մասնակցություն չի եղել:

